ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
512. fundur byggðarráðs Húnaþings vestra haldinn mánudaginn 22. október 2007 kl. 10:00 á skrifstofu sveitarstjóra.

Dagskrá:

1. Viðræður við Þorvald Böðvarsson, rekstrarstjóra Vegagerðarinnar.

2. Viðræður við forstöðumann Tæknideildar og umhverfisstjóra.

3. Bréf Félags eldri borgara í Vestur-Húnavatnssýslu.

4. Fundur með Alþingismönnum Norðvesturkjördæmis.

5. Erindi Sýslumannsins á Blönduósi. Rekstrarleyfi.

6. Ársskýrsla Tjaldsvæðisins í Kirkjuhvammi 2007.

7. Erindi Sýslumannsins á Blönduósi. Skipan í samstarfsnefnd.

8. Erindi Farskólans – miðstöðvar símenntunar á Norðurlandi vestra.

9. Fundargerð Menningarráðs Norðurlands vestra frá 4. október sl.

10. Bréf slökkviliðsstjóra Brunavarna Húnaþings vestra.

11. Kynnt drög að vatnssölusamningi.

Afgreiðslur: 

1. Til viðræðna við byggðarráð er mættur Þorvaldur Böðvarsson, rekstrarstjóri Vegagerðarinnar á Hvammstanga. Farið yfir einstök ákvæði nýrra vegalaga sem taka munu gildi 1. janúar 2008. Einnig rætt um framkvæmdir í Húnaþingi vestra sem eru inni á Vegaáætlun 2007-2010. Byggðarráð óskar eftir að Vegagerðin taki saman upplýsingar um umferðarþunga á tengivegum og vegarkafla þar sem þörf er á sérstökum úrbótum.
2. Forstöðumaður tæknideildar og umhverfisstjóri eru mætt til fundar með byggðarráði. Rætt um viðhald húsnæðis vinnuskóla. Samþykkt að klæðning á norðurhlið verði endurnýjuð. Farið yfir framkvæmdir við viðbyggingu leikskóla. Byggðarráð samþykkir að lokafrestur verktaka um skil framkvæmdarinnar verði framlengdur til 7. desember þ.m.t. umsamin viðbót svo sem uppsetning innréttinga o.fl. Rætt um húsnæðismál áhaldahúss. Sveitarstjóra falið að ræða við húseiganda. Forstöðumaður tæknideildar kynnti tillögu Vegagerðarinnar um endurhönnun vegkafla um Hvammstanga ásamt útboðslýsingu sem unnin er af Stoð ehf. Óskað er umsagnar um tillöguna. Byggðarráð samþykkir að óska umsagnar skipulags- og umhverfisráðs á framkominni tillögu.
3. Fram lagt bréf Félags eldri borgara í Vestur-Húnavatnssýslu. Í bréfinu er sérstaklega óskað eftir því að við fjárhagsáætlunargerð ársins 2008 verði sérstakri fjárveitingu varið til endurbóta á aðstöðu til félagsstarfs í Nestúni 2-6. Bréfinu vísað til gerðar fjárhagsáætlunar ársins 2008.

4. Farið yfir áhersluatriði sem fulltrúar Húnaþings vestra munu kynna á fundi með Alþingismönnum Norðvesturkjördæmis sem haldinn verður í Varmahlíð föstudaginn 26. október nk. Fulltrúar Húnaþings vestra á fundinum verða Elín R. Líndal, Heimir Ágústsson og Skúli Þórðarson.
5. Fram lagt erindi Sýslumannsins á Blönduósi þar sem óskað er umsagnar um umsókn Kristins Guðmundssonar um endurnýjun rekstrarleyfis fyrir Staðarskála ehf. Byggðarráð mælir með því að umbeðið leyfi verði veitt.
6. Fram lögð til kynningar Ársskýrsla tjaldsvæðisins í Kirkjuhvammi fyrir árið 2007. Gestir á tjaldsvæðinu sumarið 2007 voru alls 2.465 sem er 11% aukning frá fyrra ári. Byggðarráð fer fram á að aukin áhersla verði lögð á kynningu tjaldsvæðisins.

7. Erindi Sýslumannsins á Blönduósi lagt fram. Óskað er tilnefningar í samstarfsnefnd lögreglu og sveitarfélaga, en gert er ráð fyrir því að slík nefnd sé starfandi í hverju lögregluumdæmi um málefni lögreglunnar. Byggðarráð samþykkir að tilnefna Heimi Ágústsson í nefndina.

8. Fram lagt erindi Farskólans – miðstöðvar símenntunar á Norðurlandi vestra. Óskað er eftir 330 þús. kr. rekstrarstyrk fyrir árið 2008. Samþykkt að vísa erindinu til gerðar fjárhagsáætlunar ársins 2008.
9. Til kynningar lögð fram fundargerð Menningarráðs Norðurlands vestra frá 4. október sl.
10. Fram lagt bréf slökkviliðsstjóra þar sem hann fjallar um viðhald og endurnýjun búnaðar slökkviliðsins. Bréfinu vísað til gerðar fjárhagsáætlunar ársins 2008.

11. Sveitarstjóri kynnti gang viðræðna um gerð vatnssölusamnings við Icelandic Water Export ehf.
Fundargerð upplesin og samþykkt.



Fundi slitið kl. 12:30.
Guðný Helga Björnsdóttir(sign.),


Skúli Þórðarson(sign.),

Heimir Ágústsson(sign.),



Elín R. Líndal(sign.).

Áheyrnarfulltrúi:

Oddur Sigurðarson(sign.).

